
Lög Norræna félagsins í Grindavík 

 

1.gr. 

Félagið heitir:  Norræna félagið í Grindavík 

2. gr. 

Heimili félagsins og varnarþing er í Grindavíkurbæ. 

3. gr. 

Tilgangur félagsins er að efla norrænt samstarf á öllum sviðum samfélagsins, efla frið og skilning 

Norðurlandaþjóðanna  á milli og þeirra og annarra þjóða út á við. 

4. gr. 

Tilgangi sínum hyggst félagið ná með að stuðla að samskiptum milli einstaklinga, félagsdeilda og 

byggðarlaga og við systurfélög sín á Norðurlöndum innan vébanda Sambands Norrænu félaganna 

(Foreningerne Nordens Forbund, FNF) í samstarfi við Norræna félagið á Íslandi. 

5. gr. 

Eftirtaldir aðilar geta verið félagar í Norræna félaginu í Grindavík: 

a. Einstaklingar 

b. Skólar, bókasöfn og aðrar stofnanir 

c. Félög eða félagasamtök 

d. Fyrirtæki 

6. gr. 

Starfstímabil félagsins er almanaksárið.  Á aðalfundi skal stjórn gera upp árangur liðins árs.  Aðeins 

félagsmenn mega vera þátttakendur í aðalfundi.  

7. gr. 

Aðalfundur félagsins skal haldinn fyrir lok júní ár hvert og boðaður með minnst sjö daga fyrirvara. 

Aðalfundur er löglegur ef löglega er til hans boðað. Aðalfundur starfar samkvæmt eftirfarandi dagskrá: 

a. Kosning fundarstjóra og ritara. 

b. Skýrsla stjórnar um störf og fjárhag félagsins. 

c. Kosning formanns til tveggja ára þegar við á. 

d. Kosning stjórnar, varastjórnar og skoðunarmanna reikninga fyrir næsta starfsár, sbr. 8. gr. 

e. Kosning fulltrúa og varamanna á sambandsþing Norræna félagsins á Íslandi (samkvæmt    

14.gr.) 

f. Önnur mál. 

 

8.gr. 



Stjórn félagsins skal skipuð formanni, tveimur til fjórum aðalmönnum og einum til tveimur 

varamönnumi. Kjósa skal helming meðstjórnenda árlega og alla varamenn. Stjórnin skiptir með sér 

verkum. Formaður boðar til funda. Stjórnin skiptir að öðru leiti með sér verkum. 

9.gr. 

Árgjald félagsins skal ákveða á aðalfundi. Ungmenni og eldri borgarar (18-27 ára og 67 ára og eldri) 

greiða hálft gjald. Fyrirtæki og stofnanir greiða tvöfalt gjald. 

10. gr. 

Markmið Norræna félagsins er ekki að afla félagsmönnum tekna og samrýmist það því ekki tilgangi 

slíkra félaga að ráðstöfun eigna við slit sé til félagsmanna sjálfra.  

11. gr. 

Breytingar á lögum þessum má aðeins gera á aðalfundi félagsins og séu tillögur að lagabreytingum 

kynntar með fundarboði. 

Lagabreytingar öðlast gildir hljóti þær 2/3 hluta greiddra atkvæða. 

12. gr. 

Komi fram tillaga á aðalfundi sem er samþykkt um að leggja niður Norræna félagið í sveitarfélaginu 

Grindavík, þá skal boðað til aukafundar í félaginu a.m.k 7 daga fyrirvara og tillagan um félagsslit 

kynnt í fundarboði. Tillagan þarf samþykki 4/5 hluta greiddra atkvæða til að félaginu verði slitið.  

Verði félagið lagt niður skulu eignir þess falla til Norræna félagsins á Íslandi. 

13. gr. 

Lög þessi öðlast þegar gildi. 

 

 

Lög þessi voru samþykkt á aðalfundi félagsins ______ 

  



 

 Dagsetning:  

 

Hér koma undirritanir stofnenda / stjórnarmanna, nöfn og kennitölur.  


